XIHLAMBANYO XA LE AMMAN NI NONGONOKO WA GOZA LERI FANELEKE KU TEKIWA
Khoniferensi ya Vukhumen’we ya Matiko Hinkwawo ya Komiti ya Matiko Hinkwawo yo Hlela ya Mihlangano ya Tiko eka Nhluvukiso ni Nsirhelelo wa Timfanelo ta vumunhu yi khomiwile le Amman, Jordan ku sukela hi 5-7 November 2012 naswona a yi rhurheriwe hi Jordan National Centre  for Timfanelo ta vumunhu (JNCHR), hi ku tirhisana na Hofisi ya Mukhomixinarakulu wa Timfanelo ta Vumunhu (OHCHR) na Komiti ya Matiko Hinkwawo yo Hlela ya Mihlangano ya Tiko eka Nhluvukiso ni Nsirhelelo wa Timfanelo ta Vumunhu (ICC). Khoniferensi a yi dzike eka “Timfanelo ta Vumunhu ta Vavasati ni Vanhwanyana Mihlangano ya Tiko ya Timfanelo ta Vumunhu: Yi khutaza ndzingano wa rimbewu: Xiphemu lexi hetisisiwaka hi mihlangano ya tiko ta timfanelo ta vumunhu.”

Mihlangano ya Tiko ya Timfanelo ta Vumunhu(ti-NHRI) ti phofule ku tlangelaka ka tona eka JNCHR hikwalaho ka vuhleri byo saseka ni malwandla lawa va ma tsakeleke. Lava hoxeke xandla va tlhele va khensa OHCHR, ICC, swin’we na Asia Pacific Forum ya Mihlangano ya Tiko ya Timfanelo ta Vumunhu hi ku hoxa xandla ka vona eku hleriweni ka Khoniferensi. Va khense swinene Muchaviseki Abdullah II bin Al-Hussein hi ku va kona eka Khoniferensi, leyi pfuriweke hi Muchaviseki Holobyenkulu wa Jordan. Va tlhele va amukela marito ya Xandla xa Mukhomixinarakulu wa Timfanelo ta vumunhu, Phurisedente wa Khanselara ya Khanselara ya Timfanelo ta vumunhu swivulavurikulu ku katsa Xirho xa Komiti eku Herisiweni ka Xihlawuhlawu ehenhleni ka Vavasati (CEDAW) ni Mutshamaxitulu wa Ntlawa wa UN lowu Tirhanaka ni Xihlawuhlawu ehenhleni ka Vavasati eka Nawu ni Matirhelo swin’we ni ku hoxa xandla loku vuyerisaka hi ti-NHRI ku suka eka swivandla hinkwaswo. Ku hoxa xandla xa vayimeri va UN ku katsa, United Nations Children’s Fund (UNICEF), United Nations Population Fund (UNFPA), na Xivandla xa UN xa Ndzingano wa Rimbewu ni ku Hlomisiwa ka Vavasati (UN Vavasati) na vona va amukeriwile.

Mihlangano leyi nga riki ya hulumendhe ya misava hinkwayo yi hoxe xandla swinene eka Khoniferensi, ku katsa ni Foramu ni Xihlambanyo xa NGO xa le mahlweni ka Khoniferensi leyi endleke mikanerisano ya Khoniferensi yi nyanyula swinene.

Khoniferensi ya Vukhumen’we ya Matiko Hinkwawo yi amukele Xihlambanyo xa le Amman ni Nongonoko wa Goza leri Faneleke ku Tekiwa. Magoza lama faneleke ku tekiwa eka matikoakelana, lama hlamuseriwaka hi mitlawa ya matikoakelana ya NHRI eka Khoniferensi, swi katsiwile eka Xihlamabanyo lexi ni Nongonoko wa Goza leri Faneleke ku Tekiwa. Xiengetela xa switirhisiwakulu lexi tiyisisaka timfanelo ta vavasati ni vanhwanyana na xona xi katsakiwile eka Xihlambanyo lexi ni Nongonoko wa Goza leri Faneleke ku Tekiwa.

XIHLAMBANYO XA LE AMMAN
Lava hoxeke xandla va tiyisisile leswaku timfanelo ta vavasati ni vanhwanyana i timfanelo ta vumunhu, lexi tiyisisiweke eka mitwanano ya timfanelo ta vumunhu. Timfanelo leti ta vumunhu ti katsa timfanelo ta politiki, vanhu, ikhonomi, ntshamisano ni ndhavuko. Hambileswi ku endliwaka swiboho leswi, timfanelo ta vumunhu ta mabiliyoni ya vavasati ni vanhwanyana ta honisiwa ni ku siveriwa.

Lava hoxeke xandla va kandziyise ku fambisana ni ku tirhisana ka timfanelo ta vumunhu ni ku amukela leswaku ku tluriwa ka timfanelo ta vumunhu ka yelana, swin’we ni xiyimo xo karhi, swilaveko ni timfanelo ta vanhwanyana. Vusweti ni ku pfumala ndzingano i tinhla ta nkoka leti engetelaka ku voyamela eku khomiweni hi xihlawuhlawu, ndlala ni madzolonga ya rimbewu. Matshamelo ya ku lawuriwa hi vavanuna, mafambiselo ni minhlawulo ya mayikroikhonomi swi tsanisa vutomi ni ku hoxa xandla ka vavasati, lava tlhelaka va karhatiwa hi maendlo ya vusocha, nyimpi, madzolonga, ku pfumala ntirho ni ni mitirho leyi nga tshembekiki. Minhlawulo leyi yi kavanyeta nkarhi wa vavasati ni vanhwanyana, rihanyo ni vuhlayiseki ni vavasati ni vanhwanyana swi fambisana ni magoza yo tiya ku katsa ni ku hunguriwa ka tibajete eka vukorhokeri bya rixaka, tanihi rihanyo, dyondzo ni vuhlayiseki bya ntshamisaNomb. Nkayakayo lowuulu wa matiko swin’we ni xiyimo xa timali swi khumba lava sweleke, vo tala va vona i vavasati ni vanhwanyana.

Hi ku landza ntirho wa vona wo sirhelela timfanelo ta vumunhu ta vavasati ni vanhwanyana tanihi le ka UN Guiding Principles on Business and Human Rights, Mifumo ni tihuvo to hambanahambana ti ni vutihlamuleri to yirisa mihlangano leyi tlulaka timfanelo ta vumunhu.

Lava hoxeke xandla va xiyile leswaku ka ha ri ni vavasati vo tala lava xanisekaka hi mixaka yo hambanahambana ya xihlawuhlawu, nileswaku vavasati van’wana va voyamele swinene ekhombyeni : vavasati lava nga eka mitlawa leyi nga nyawurikis, vavasati va vantima, va rixaka ra Afrika, vahlapfa ni vavasati lava lahlekeriweke hi makaya, vavasati lava tsendzelekaka, vavasati lava tshamaka ematikoxikaya kumbe ekule swinene, vavasati lava hanyaka evuswetini, vavasati lava nga eka  swivandla swo karhi kumbe eku bohiweni, vavasati va vutsoniwa, vavasati lava dyuhaleke, tinoni, vavasati va le ka swiyimo swa nkitsikitsi ni le ndzhaku ka nkitsikitsi, vavasati vo tlhariha lava tekeriwaka ehansi, ku katsa ni hi ku landza xiyimo xa HIV, madzolonga ya le kala ni ya ndyangu, lava tirhaka hi ku xavisa miri, vavasati va rimbewu ro hambanahambana, rimbewu, ni/kumbe muxaka rimbewu, vavasati lava titlhavelaka swidzidzirisi kumbe lava godzomberiweke hi swidzidzirisi, ni vavasati lava tlhakisiwaka.

Timfanelo ta vumunhu ta vavasati ni vanhwanyana ti hlamuseriwa khwatsi eka mitwanano yo hlaya ya matiko, swihlambanyo ni swiboho swa politiki eka swiyenge swa matiko, swa matikoakelana ni le tikweni ro karhi. Ti-NHRI ti kandziyisie leswaku I swa nkoka leswaku Tihulumendhe hi ku helela naswona xihatla ti hetisisa swiboho ni vutihlamuleri lebyi byi amukeriweke.

Ti-NHRI leti hlanganeke ti pfumele ku landzela milawunsiya ni swiyenge swa matirhelo:

1. Ku rhangisa emahlweni ni ku kandziyisa timfanelo ta vumunhu ta vavasati ni vanhwanyana ni ndzingano wa rimbewu eka vuhleri hinkwabyo bya xiyimo xa le henhla, maendlelo, tipholisi, minongonoko ni migingiriko hi xikongomelo xo simeka magoza yo nghenelela lama tirhaka khwatsi yo fikelela ndzingano wa rimbewu. Leswi swi ta tlhela swi katsa nhluvukiso ni ku hlela ndzetelo wa Swirho swa NHRI ni vatirhi eka ndzingano wa rimbewu ni ku kambela ndlela ya matirhelo ya le ndzeni hi xikongomelo xo fikelela ndzingano wa rimbewu eka swiyenge hinkwaswo ni le ka swiphemu hinkwaswo swa ntirho wa vona, ku katsa ku tiyisisa leswaku tindhawu to tirhela eka tona ta NHRI ti pfumala nxaniso wa ta masangu, madzolonga ni ni rigombo. Loko swi laveka, ti-NHRI ti fanele ku lava mpfuno wa xithekiniki eka vabyimeri vo hlawuleka va UN, ICC, Tikomiti to Hlela ta Matikoakelana kumbe mihlangano yin’wana ku seketela matshalatshala lawa;

2. Ku tiyisa ntirhisano exikarhi ka Tindzawulo ta NHRI ta timfanelo ta vavasati ni vana laha ti kumekaka kona, kumbe loko swi fanerile, ku tirhisana ni mihlangano yo hlawuleka eka xiyenge xa tiko ku tirhana ni timhaka leti ni ku kanerisana ni mihlangano ni lava khumbekaka swiyenge swa tiko, matikoakelana ni matiko hinkwawo,

ku katsa tiyuniyoni ta vatirhi, tiejensi ta UN, vaendlantirho lava nga riki va Mfumo, mihlangano ya vanhu, mihlangano ya    ni matikoakelana- ni mihlangano ya tihulumendhe to hlaya ku hlohlotela ni ku sirhelela timfanelo ta vavasati ni vanhwanyana ta vumunhu ni ndzingano wa rimbewu;

3. Ku veka tihlo eka Mfumo leswaku wu enerisa vutihlamuleri bya wona bya timfanelo ta vumunhu naswona, laha vutihlamuleri bya NHRI pfumelaka kona, ku fambisana ka vatirhi lava nga riki va Mfumo ni mipimanyeto ya timfanelo ta vumunhu, ku katsa leti yelanaka ni timfanelo ta vumunhu ta vavasati ni vanhwanyana ni ndzingano wa rimbewu. Ti-NHRI ti fanele ku seketela matshalatshala ku tiyisisa mfanelo ya vavasati ya mfanelo leyi faneleke kumbe ndzingano wo angarhela ni vavanuna, ku ri karhi ku xiyiwa leswaku leswi swi nga ha lava magoza yo hlawuleka eku khomiweni hi ndlela leyi hlawulekeke. Masungulo yo Teka Goza ya le Beijing swin’we ni swiyenge swa wona swa khumembirhi leswi nga swa nkoka swi fanele ku va nkongomiso wo kambela goza leri tekiwaka hi Mfumo ku tiyisisa timfanelo ta vumunhu ta vavasati ni vanhwanyana;

4. Ku angula, ku vutisisa ni ku lavisisa swihehlo swa ku ku tluriwa ka timfanelo ta vumunhu ta vavasati ni vanhwanyana, ku katsa mixaka hinkwayo ya xihlawuhlawu ehenhleni ka vavasati ni vanhwanyana, madzolonga ya rimbewu, ku tluriwa ka timfanelo ta ikhonomi, ntshamisano ni ndhavuko, ku tluriwa ka timfanelo ta mbeleko ni xihlawuhlawu evuton’wini bya rixaka ni bya politiki, ni ku xiyisisa swiphiqo swa mafambiselo leswi nga nyanyisaka ku honisiwa ka maendlelo lawa.  Ndzavisiso lowu ni swiviko leswi swi fanele ku vangela swibumabumelo eka Mfumo leswaku ku hetisisiwa vutihlamuleri byo tiyisisa timfanelo ta vumunhu ta vavasati ni vanhwanyana, ni lwisana ni ku kala nxupulo;


5. Ku hlela mfikelelo wa vululami eka vavasati ni vanhwanyana, ku katsa ni switshunxo swa vuavanyisi ni leswi nga riki swa vuavanyisi, hi ku landza ntirho wa swona;


6. Laha ti-NHRI ti nga ni matimba yo avanyisa, ti fanele ku ma tirhisa hi ku helela ku lamulela vaxanisiwa vaxisati ni vanhwanyana ni ku sindzisa goza ra vufambisi ehenhleni kumbe ku khotsiwa ka vatlulanawu;

7. Ku hlohlotela ku fikeleriwa ka timfanelo ta vumunhu ta vavasati ni vanhwanyana, ku katsa ni hilaha swi kumekaka hakona eka CEDAW, Ntwanano wa Matiko Hinkwawo wa Timfanelo ta Vanhu ni ta Politiki, Ntwanano wa Matiko Hinkwawo wa Timfanelo ta Ikhonomi, Ntshamisano ni Ndhavuko, Ntwanano wa Timfanelo ta Vana, Ntwanano wa Timfanelo ta Vatsoniwa, ni mikhuva yin’wana ya timfanelo ta vumunhu ni mipimanyeto, swi va nawu wa tiko ni tipholisi;

8. Ku khutaza ku herisiwa ka swipimelo eka mitwanano yo tano ya matiko hi xikongomelo xo tiyisa ku hetisisiwa ka timfanelo ta vumunhu hi mitwanano ya matiko;

9. Ku veka tihlo ni ku khutaza ku hetisisiwa ka swibumabumelo swa mavandla ya mitwanano ya matiko ni maendlelo yo hlawuleka, swihlambanyo swa tihuvo ta tihulumendhe ta ntirhisano ta UN, ku katsa na Nhlangano wa Angarhela, Khanselara ya Timfanelo ta vumunhu, Commission on the Status of Women (UN CSW) ni Khomixini ya Rixaka ni Nhluvukiso; ni swibumabumelo leswi amukeriwaka hi Mifumo hi ku landza Universal Periodic Review (UPR);

10. Ku tirha swin’we ni vavasati lava valweri va timfanelo ta vumunhu, ni ku nyikela nyinigiso wo hlawuleka eka ku tluriwa ka nawu loku kongomaneke ni rimbewu loku langutanana ni vavasati kumbe hikwalaho ka swivangelo swa rimbewu leswi va swi lwelaka, ni ku hlohlotela ku fikelela ka vona switshunxo swa ku tluriwa ka nawu;

11. Ku simeka ntirhisano swin’we ni vuyimeri bya UN tanihi UN Women, UNDP, UNICEF, UNFPA, na OHCHR ku tiyisa ku tirhisana na swona, ni vuswikoti bya, ti-NHRI ku hlohlotela ni sirhelela timfanelo ta vumunhu ta vavasati ni vanhwanyana hilaha ku humelelaka;

12. Ku sungula migingiriko ya dyondzo, ku hlohlotela ku xalamukeriwa ka timfanelo ta vumunhu ta vavasati ni vanhwanyana, ndzingano wa rimbewu ni mipimanyeto ya matiko hinkwawo leyi tirhaka. Ku fanele ku nyikeriwa nyingiso wo hlawuleka eku herisiweni ka xihlawuhlawu ni swiendlo swa ndhavuko ni swin’wana hinkwaswo leswi langutelaka van’wana ehansi kumbe ku tekela ehenhla vanhu va rimbewu ro karhi kumbe mitirho leyi ku langutiwaka leswaku i ya vavasati kumbe vavanuna. Ti-NHRI ti ta tirha ku herisa rinyenyo leri khumbaka vavasati ni vanhwanyana lava vikaka loko timfanelo ta vona ti honisiwa;

13. Ku simeka mikongomiso, loko swi fanerile, malunghana ni timfanelo ta vumunhu ta vavasati ni vanhwanyana ni ku veka tihlo leswaku Mfumo wu landzela mikongomiso yo tano;

14. Ku veka tihlo ni ku tirha swin’we ni vanhu ni swivandla swa xiyenge xa phurayivhete eka swiyenge leswi nga riki swa hulumendhe ku tiyisisa leswaku ku hava xihlawuhlawu lexi kombiwaka vavasati ni vanhwanyana;

15. Ku veka tihlo eka migingiriko ya bindzu, ku sukela endhawini ya laha ku ya emisaveni hinkwayo, ku vika ku khumbeka swinene ka vavasati ni vanhwanyana eku tsakeleni ka vona timfanelo ta vumunhu;

16. Ku rhangisa emahlweni ni ku hlohlotela timfanelo ta vumunhu ta vavasati ni vanhwanyana ni ndzingano wa rimbewu hi ku va katsa eka migingiriko hinkwayo ya matiko hinkwawo ni matikoakelana swin’we ni switirhisiwa swa timfanelo ta vumunhu, ni ku tirhisana swin’we ni maendlo ya misava hinkwayo tanihi ajenda ya nhluvukiso wa le ndzhaku ka 2015, ICPD Beyond 2014 Global Review, Masungulo ya Beijing yo Teka Goza, swin’we na Vienna Programme of Action;

17. Ku hlohlotela Mifumo ku rhangisa emahlweni timfanelo ta vumunhu, ku katsa ta vavasati ni vanhwanyana, ku tirhisana ka yona ni mavandla ya matiko hinkwayo ya timali ni ya mabindzu eku kanerisaneni hi mitwanano ya matiko hinkwato etindhawini teto.


NONGONOKO WA AMMAN WA GOZA LERI FANELEKE KU TEKIWA
Komiti yo Lulamisela Khoniferense yi hlawule tinhlokomhaka to bula hatona, leti yimelaka timhaka leti khumbaka ntirho wa ti-NHRI etindhawini hinkwato. Khoniferensi yi pfumelelane ni magoza lama landzelaka yo tekiwa eka tinhlokomhaka leti, laha ti-NHRI ti nga ta ti rhangisa emahlweni eka malembekhume lama landzelaka, ni ku tlula:

Ti-NHRI Ni Ku Hoxa Xandla Ka Vasavati Ni Rixaka Eka Politiki

1. Ku yimela ku susiwa ka milawu yihi ni yihi ya xihlawuhlawu leyi sivelaka vavasati ku hoxa xandla evuton’wini bya rixaka ni bya politiki;

2. Ku hlohlotela magoza yo tekiwa, ku katsa ku swi endla hi dyondzo ni ku simekiwa ka milawu ni swiendlo, ku herisa mikhuva ya ndhavuko, ta ntshamisano ni swihinga swa ndhavuko swin’we ni mavonelo lama nga khutaziki kumbe ku sivela vavasati ku tirhisa mfanelo ya vona yo vhota kumbe ku hoxa xandla eka maendlelo ya rixaka, ku rhula ni swa politiki;

3. Ku nyika mpfuno wo seketela vavasati lava langutanaka ni swihinga swa ntshamisano ni ikhonomi ku hoxa xandla eka timhaka ta rixaka ni ta politiki, tanihi ku pfumala dyondzo, ririmi, vusweti, ni leswi kavanyetaka ntshunxeko wa vavasati wo fambafamba, leswaku swihinga leswi swi hluriwa;

4. Ku khutaza ku amukela ka magoza yo hlawuleka ya nkarhinyana ku tiyisisa leswaku vavasati va yimeriwa khwatsi eka swikhundlha leswi va langiwaka ni ku vekiwa eka swona eka vufambisikulu, swiyenge swo veka nawu ni swa vuaavanyisi eka Hulumendhe, ni ku tirha swin’we ni mavandla ya politiki ku teka magoza lama tiyeke yo seketela vatirhi lava engetelekeke vavasati;

5. Ku hlohlotela maendlelo yo tiyisisa leswaku marito ya vanhwanyana ma yingisiwa etimhakeni leti khumbaka vutomi bya vona;

Ti-NHRI Ni Timfanelo Ta Vavasati Ta Ikhonomi Ni Ntshamisano

6. Ku veka tihlo ni ku vika ku fambisana ka Mifumo ni vutihlamuleri bya yona ku xixima, ku sirhelela, ni ku hetisisa timfanelo ta vavasati ta ikhonomi, ntshamisano ni ndhavuko, ni ku tiyisisa ku enerisiwa ka timfanelo leti handle ka xihlawuhlawu. Ku fanele ku nyikeriwa nyingiso wo hlawuleka ku tiyisisa leswaku vavasati va tsakela timfanelo ta vona ta ikhonomi, ntshamisano ni ndhavuko hi ndlela ya magoza lama tiyeke swin’we ni ku angula eka swiphiqo swa timali;

7. Ku seketela matshalatshala yo kambisisa loko Mifumo yi tirhisa hi ku helela switirho leswi kumekaka eku hetisisiweni ka timfanelo ta vavasati ta ikhonomi, ntshamisano ni ndhavuko hi ku khutaza Hulumendhe leswaku yi tirhisa nhlelo wa maendlelo yo anakanyela vavasati, ni timfanelo ta vumunhu swin’we ni switirho swo bajeta hi ku landza rimbewu. Ti-NHRI ti fanele ku avela ni leswi ti swi kumaka swin’we ni Palamendhe ku hoxa xandla eku endliweni xiboho eku endleni bajete 

ni ku hlohlotela ku tirhisiwa ka timfanelo ta vumunhu eka switirhisiwa swo bajeta hi Tipalamendhe;

8. Ku veka tihlo ni ku kambela milawu, tipholisi ni tibajete ta rixaka, ku katsa mayikroikhonomi ni tipholisi ta bindzu, sin’we ni tindlela to hunguta vusweti, tindlela to pfuna rixaka ni tindlela tin’wana to hetisisa Millennium Declaration and Goals, ni ku kanerisana ni swiyenge leswi khumbekaka, hi xikongomelo xo hlohlotela ku susiwa ka malunghiselelo lama nga ni xihlawuhlawu kumbe ma  hoxaka xandla eka xihlawuhlawu xa vavasati, ni ku hlohlotela ku tekiwa ka magoza yo lulamisa, loko swi fanerile;

9. Ku hlela ndzetelo wa magqweta, vayirisi, vaavanyisi, vayimeri va le palamendhe, vatirhi va Hulumendhe hi ta timfanelo ta vavasati ta ikhonomi, ntshamisano ni ndhavuko;

10. Ku seketela ni ku hlela mfikelelo wa leswi pfunaka vavasati lava langutaneke ni ku tluriwa ka nawu e   eka timfanelo ta ikhonomi, ntshamisano ni ndhavuko, ni ku yimela vululami bya timfanelo ta ikhonomi, ntshamisano ni ndhavuko ematikweni lawa swi faneleke;

11. Ku xalamukisa hi migingiriko ya vavasati ku va dyondzisa hi timfanelo ta vona ni maendlelo lawa va nga ma tirhisaka ku landzela timfanelo ta vona ta ikhonomi, ntshamisano ni ndhavuko;

12. Ku seketela fmatshalatshala yo veka tihlo eka minongonoko ya mpfuno wa nhluvukiso ku tiyisisa leswaku vavasati va nga kombisi nileswaku va rhangisa emahlweni mfikelelo wa ndzingano wa rimbewu ni timfanelo ta vumunhu ta vavasati ni vanhwanyana;

13. Ku veka tihlo kumbe ku seketela matshalatshala yo veka tihlo eka timfanelo ta vavasati ku kuma ntirho lowunene, ku katsa ku kuma muholo lowu ringanaka ni mfikelelo wa dyondzo leyi ringanaka, ndzetelo ni nhluvukiso wa vuphurofexinali, swin’we ni ku tiyisisa rihanyo ra vavasati, vuhlayiseki ni vutomi bya vona emitirhweni;

14. Ku veka tihlo kumbe ku seketela matshalatshala yo veka tihlo eka ntirho wa vavasati laha va nga hakeriwki ni ku nyika swibumabumelo swo seketela vavasati lava nga ni vutihlamuleri byo khathalela, tanihi ku tiyisisa ku hlayisiwa kahle ka vana, livhi leyi hakeriwaka ya vutswari ni malunghiselelo yo tirha lama pfumelelanaka ni xiyimo eka magoza manw’ana, ku ri karhi ku hlohlotela ku ava ntirho hi ku ringana ekaya;

Ti-NHRI ni Madzolonga Ehenhleni ka Vavasati ni Vanhwanyana

15. Ku khutaza ni ku pfuna ku hlengeleta vumbhoni (xik., hungu, swivutiso, ndzavisiso) hi muxaka, mpimo, swivangelo ni ku khumba ka mixaka hinkwayo ya madzolonga ya rimbewu, ni ku tirha ka magoza yo siela ni ku tirhana ni madzolonga ya rimbewu;

16. Ku hlohlotela ni ku seketela ku amukeriwa ka milawu yo lwisana ni madzolonga ya le kaya ni ya le ndyangwini, nhlaselo wa ta masangu swin’we ni mixaka yin’wana hinkwayo ya madzolonga ya rimbewu, hi ku landza mipimanyeto ya matiko hinkwawo ya timfanelo ta vumunhu;

17. Ku seketela ku amukeriwa ka Magoza lama Faneleke ku Tekiwa ya Tiko ku lwisana ni madzolonga ehenhleni ka Magoza lama Faneleke ku Tekiwa ya Tiko leswi katsaka malunghiselelo yo veka tihlo ku kambela hi vuyimeri lebyi nga byoxe;

18. Laha ntirho wa vona wu pfumelaka kona, ku nyika ndzetelo wa nawu eka vatirhelamfumo wa nawu ni vo sindzisa ku landzeriwa ka nawu, ni vatirhi van’wana ku angula eka madzolonga ehenhla ka vavasati, ndzingano wa rimbewu ni timfanelo ta vumunhu ta vavasati;

19. Ku hlohlotela magoza, ku katsa malunghiselelo yo xupula, ku sivela ni magoza yo pfuxeta leswaku ku sirheleriwa vavasati ni vanhwanyana lava langutana ni ku tlhakisiwa ni mixaka yin’wana yo xanisiwa hi ta masangu;

20. Ku pfuna vavasati ni vanhwanyana lava xanisiwaka ku fikelela ndlela yo endla swivilelo swin’we ni switshunxo, ku katsa ku ririsiwa ku tiyisisa leswaku ku tirhisiwa ti-NHRI ni matimba ya vuavanyisi nkatsano ku lulamisa swivilelo swa madzolonga ehenhleni ka vavasati ni vanhwanyana;

21. Ku simeka minongonoko yo sivela ni ku lwinsana ni nxaniso wa ta masangu, ni magoza to sirhelela vavasati eka nxaniso wa ta masangu ni mixaka yin’wana ya madzolonga ya rimbewu entirhweni, swikolo kumbe mihlangano yin’wana tanihi tindhawu ta ku khotsiwa;

22. Ku simeka kumbe ku seketela vukorhokeri bya nkoka lebyi nga ni switirhisiwa leswi ringaneke swo langutana ni madzolonga ya le kaya, nhlaselo wa ta masangu ni mixaka yin’wana ya madzolonga ya rimbewu, ku katsa vahlapfa, vatirhi va ta rihanyo lava leteriweke, ku hlakarherisiwa, vukorhokeri byo nyikiwa ndzayo ni bya nawu, ni ku tiyisisa leswaku vukorhokeri lebyi bya fikeleleka ngopfu eka mitlawa ya vavasati lava sweleke;

23. Ku hlohlotela ku simekiwa ka Ntila wa Makungu ya Magoza lama Tirhaka yak u Herisiwa ka Madzolonga Ehenhleni ka Vavasati Exivandleni xo Sivela Vugevenga ni Vululami bya ta Vugevenga, swin’we ni Milawu ya Nhlangano wa Matiko eku Khomiweni ka Vabohiwa va Vavasati Prisoners ni Magoza lama nga riki ya Nhlayiso eka Vatlulanawu va Vavasati (Milawu ya Bangkok);

24. Ku simeka ni ku seketela magoza yo tirhana ni timfanelo ta vumunhu eka ku tluriwa ka nawu loku kombiwaka vavasati eka swiyimo swa nkwetlembetano wa lava hlomeke, ngopfungopfu madzolonga ya ta masangu, ni ku rhwexa nandzu eka lava tlulaka nawu hi mukhuva wolowo;

Ti-NHRI Ni Timfanelo Ta Vavasati Ta Rihanyo Ni Ta Mbeleko

25. Ku sirhelela ni ku hlohlotela timfanelo ta mbeleko handle ka xihlawuhlawu, ku xiya timfanelo ta mbeleko ku katsa ni mfanelo ya mpimanyeto wa rihanyo ra ta masangu ni mbeleko, mfanelo ya hinkwavo yo tiendlela xiboho khwatsi emhakeni ya nhlayo ya vana, ku va tlhandlamisa ni nkarhi wo va kuma, ni le timhakeni leti khumbaka ta masangu, ni ku va ni rungula ni switirhisiwa swo tshunxeka eka xihlawuhlawu, madzolonga kumbe ku sindzisiwa, hilaha swi hlamuseriwaka hakona eka Nongonoko wa Beijing wa Goza leri Faneleke ku Tekiwa eka Khoniferensi ya Matiko Hinkwawo ya Rixaka ni Nhluvukiso.
26. Ku khutaza ni ku pfuna ku hlengeleta vumbhoni (xik., hungu, swivuitso, ndzavisiso) malunghana ni ku tirhisiwa ka timfanelo ta mbeleko ni mfanelo ya rihanyo ra ta masangu ni ku veleka, ku katsa timhaka ta mfanelo leyi faneleke yo khumba ihlawuhlawu eku fikeleriweni ka vukorhokeri bya rungula ra rihanyo ra ta masangu ni mbeleko, forced sterilization, ku xixa khwiri hi nsindziso, ku nghenela vukati munhu a ha ri xihlangi, ku nghenisiwa vukati hi nsindziso, ku tsemiwa/xekiwa ka xirho xa rimbewu xa waxisati, nhlawulo wa rinyenyo ra rimbewu ni swiendlo swin’wana leswi twisaka ku vava;

27. Ku kambela nawu wa matiko eka mikongomiso ya vufambisi malunghana ni timfanelo ta mbeleko  tanihi leswi lawulaka ndyangu, rihanyo ra ta masangu ni mbeleko, ku katsa milawu leyi nga ni xihlawuhlawu kumbe yi yirisaka mfikelelo wa vukorhokeri bya rihanyo ra ta masangu ni mbeleko, ni ku andlala swibumabumelo swo pfuna Mifumo ku fikela vutihlamuleri bya yona bya timfanelo ta vumunhu;

28. Ku hlohlotela magoza yo tiyisisa mfikelelo war ungula ro angarhela ra rihanyo ra ta masangu ni mbeleko ni ku susa swihinga leswi sivelaka mfikelelo wolowo, ku seketela ku simekiwa ka maendlelo ya vutihlamuleri leswaku ku tirhisiwa khwatsi milawu ni switshunxo loko malunghiselelo lawa ma tluriwile;

Khoniferensi yi tlhele yi pfumela leswaku ICC yi fanele:

29. Yi hlela xiyenge xo bula hi ntirho wa ti-NHRI eku hlohloteleni timfanelo ta vavasati eka mihlangano ya tona leyi tolovelekeke ya lembe ni lembe;

30. Ku hlohlotela endlelo leri katsaka van’wana ra ti-NHRI hilaha swi koxiwaka hakona hi Milawunsiya ya Paris, laha ku anakanyeriwaka mhaka ya rimbewu, ndhavuko kumbe xiyimo xa lava tekeriwaka ehansi, ku katsa ni le ka komitintsongo ya yona eku nyikeni mpfumelelo. Hi xikombiso, leswi swi katsa ku tiyisisa ku yimeriwa khwatsi ni ku hoxa xandla ka vavasati eka NHRI;

31. Ku ya emahlweni yi lwela ku hoxa xandla loku tiyimeleke koxe ka A-status ti-NHRI eka UN CSW, hilaha swi khutaziwaka hakaon hi Xiboho xa UN xa Khanselara ya Timfanelo ta vumunhu 20/14, ni ku khutaza ICC, matikoakelana ya yona eka tikomiti to hlela ta NHRI, ni ti-NHRI ku hoxa xandla, swin’we ni Tihulumendhe ta tona laha swi faneleke kona, eka xiphemu xa vut-57 xa CSW (4 ku ka 15 Nyenyankulu 2013) lexi a xi langutane ni ‘Ku herisiwa ni ku siveriwa ka mixaka hinkwayo ya madzolonga ehenhleni ka vavasati ni vanhwanyana;

Ti-NHRI ti nga ha tlhela ti teka magoza lama landzelaka:

32. Ku landzela magoza yo tekiwa ya matikoakelana hi ta NHRI ku hlohlotela ni ku sirhelela timfanelo ta vumunhu ta vavasati ni vanhwanyana, ku tirhisiwa Xihlambanyo xa le Amman ni Furemiweke ya Nongonoko wa Goza leri Faneleke ku Tekiwa, ni ku swi endla swi fambsiana ni magoza ya matikoakelana ni swiendlo leswi nga ta vikiwa eka nxaxamelo wa mihlangano wa NHRI ni le ka Tikhoniferensi ta ICC;

33. Ku hundzuluxela Xihlambanyo lexi ni Nongonoko wa Goza leri Faneleke ku Tekiwa swi kumeka hi tindzimi ta ndhawu ni ku swi hangalasa hi ku tirhisa vuhaxi bya mahungu, tiwebusayiti, mahungu ya le mugangeni, ni tinetiweke ta vanhu ni maendlelo man’wana ku tiyisisa ku xalamukeriwa ka miako ya le kaya hi ku anama hi ta Xihlambanyo lexi;

34. Ku hlela mabulo ya tiko lama katsa hinkwavo lava khumbekaka ni vatirhikulobye ku bula hi vuyelo bya Khoniferensi ni magoza ya ku hetisisiwa Goza leri Faneleke ku Tekiwa ra Amman eka xiyenge xa tiko.



XIENGETELA 1
SWITIRHISIWAKULU LESWI YELANAKA NI TIMFANELO TA VUMUNHU TA VAVASATI NI VANHWANYANA

Mitwanano ya matiko hinkwawo
· Ntwanano wa Matiko Hinkwawo wa Timfanelo ta Vanhu ni ta Politiki
· Timfanelo ta Ikhonomi, Ntshamisano ni Ndhavuko wa Ntwanano wa Matiko Hinkwawo
· Ntsombano wa ku Herisiwa ka Mixaka Hinkwayo ya Xihlawuhlawu Ehenhlen ka Vavasati
· Ntsombano wa Timfanelo ta N’wana
· Ntsombano wa Timfanelo ta Vatsoniwa
· Rome Statute on the International Criminal Court
· Nkongomiso wo Sivela, Hunguta ni ku Xupula ku Tlhakisiwa ka Vanhu Ngopfongopfu Vavasati ni Vana, ku pfuneta eka Ntsombano wa Nhlangano wa Matiko ku Lwisana ni Vugevenga lebyi Hleriweke bya Matiko

Timfanelo ta Vumunhu ni Mitwanano ya Matikoakelana
· African Charter on Human ni Peoples’ Rights, na Protocol on the Rights of Women in Africa (Maputo Protocol)
· Ntsombano wa le America eka Timfanelo ta Vumunhu, na Ntsomba wa Inter-American wa Nsivelo, Nxupulo ni ku Herisiwa ka Madzolonga eka Vavasati
· Chata ya Arab ya Timfanelo ta Vumunhu
· Ntsombano wa Yuropa wa Timfanelo ta Vumunhu, ni Khanselara ya Ntsombano wa Yuropa ku sivela madzolonga ehenhleni ka vavasati ni madzolonga ya le kaya

Mitsombano ya ILO
· Ntsombano wa Muholo wo Ringana, 1951 (Nomb. 100)
· Ntsombano (Ntirho ni ku Hirhiwa) wa Xihlawuhlawu, 1958 (Nomb. 111)
· Ntsombano wa Vatirhi lava nga ni Vutihlamuleri bya Ndyangu, 1981 (Nomb. 156)
· Ntsombano wa Vanhu va Ndhavuko ni Vantima, 1989 (Nomb. 169)
· Ntsombano lowu Khumbaka Ntirho wa Nkarhinyana (Nomb. 175)
· Ntsombano wa Nsirhelelo wa Mathenithi, 2000 (Nomb. 183)
· Ntsombano wa Vatirhi va le Makaya, 2011 (Nomb. 189)

Swihlambanyo swa Matiko Hinkwawo ni Swiboho swa Politiki
· Xihlambanyo xa le Vienna ni Nongonoko wa Goza leri Faneleke ku Tekiwa
· Xihlambanyo xa le Cairo ni Nongonoko wa Goza leri Faneleke ku Tekiwa
· Xihlambanyo xa le Beijing ni Masungulo ya Goza leri Faneleke ku Tekiwa
· Xihlambanyo xa Malembegidi

Swihlambanyo swa Khanselara ya Vusirheleri
· 1325 eka vavasati, ku rhula ni nsirhelelo
· 1820, 1888 na 1960 eka madzolonga ya ta masangu eku lweni
· 1889 eka xiphemu xa vavasati eka vumbiwa bya le ndzhaku ka nkwetlembetano

  XIHLAMBANYO XA LE  AMMAN   NI  NONGONOKO WA GOZA LERI  FANELEKE KU TEKIWA   Khoniferensi ya Vukhumen’we ya Matiko Hinkwawo ya Komiti ya Matiko Hinkwawo yo Hlela  ya Mihlangano ya Tiko eka   Nhluvukiso ni Nsirhelelo wa  Timfanelo ta vumunhu   yi khomiwile le  Amman , Jordan  ku sukela hi   5 - 7 November 2012  naswona a yi rhurheriwe hi  Jordan National  Centre     for  Timfanelo ta vumunhu   (JNCHR),  hi ku tirhisana na   Hofisi ya Mukhomixinarakulu wa  Timfanelo ta Vumunhu   (OHCHR)  n a   Komiti ya Matiko Hinkwawo y o Hlela ya Mihlangano ya  Tiko   eka  Nhluvukiso ni Nsirhelelo wa  Timfanelo ta  V umunhu   (ICC).  Khoniferensi   a yi dzike eka  “ Timfanelo ta  Vumunhu ta Vavasati ni Vanhwanyana  Mihlangano ya Tiko ya Timfanelo ta  Vumunhu :  Yi khutaza ndzingano wa rimbewu :  Xiphemu lexi hetisisiwaka hi mihlangano ya tiko  ta  timfanelo ta vumunhu .”     Mihlangano ya Tiko ya Timfanelo ta Vumunhu ( ti - NHRI )  ti  phofule ku tlangela ka  ka  tona eka   JNCHR  hikwalaho ka vuhleri byo saseka ni malwandla lawa va ma tsakeleke .  Lava hoxeke xandla  va tlhele va khensa   OHCHR, ICC,  swin’we na   Asia Pacific Forum  ya   Mihlangano ya Tiko ya  Timfanelo ta Vumunhu   hi ku  hoxa xandla   ka vona eku hleriweni ka  Khoniferensi .  Va khense  swinene Muchaviseki  Abdullah II bin Al - Hussein  hi ku va kona eka  Khoniferensi ,   le yi pfuriweke  hi  Muchaviseki Holobyenkulu wa  Jordan.  Va tlhele va amukela marito ya Xandla xa  Mukhomixinarakulu wa  Timfanelo ta vumunhu ,  Phurisedente wa Khanselara ya  Khanselara ya  Timfanelo ta vumunhu   swivulavurikulu ku katsa Xirho xa Komiti eku Herisiweni   ka  Xihlawuhlawu ehenhleni ka  Vavasati  (CEDAW)  ni Mutshamaxitulu wa Ntlawa wa UN lowu  Tirhanaka ni Xihlawuhlawu ehenhleni ka  Vavasati  eka Nawu ni Matirhelo swin’we ni ku hoxa  xandla loku vuyerisaka hi  ti - NHRI  ku suka eka swivandla hinkwaswo .  Ku hoxa xandla xa vayimeri  va  UN  ku katsa , United Nations Children’s Fund (UNICEF), United   Nations Population Fund  (UNFPA),  na   Xivandla xa UN xa Ndz ingano wa Rimbewu ni ku Hlomisiwa ka Vavasati  (UN  Vavasati )  na vona va amukeriwile .     Mihlangano leyi nga riki ya hulumendhe ya misava hinkwayo yi hoxe xandla swinene eka   Khoniferensi ,  ku katsa ni Foramu ni Xihlambanyo xa NGO xa le mahlweni ka  Khoniferensi   leyi  endleke mikanerisano ya Khoniferensi yi nyanyula swinene .     Khoniferensi ya Vukhumen’we ya Matiko Hinkwawo   yi amukele Xihlambanyo xa le Amman   ni  Nongonoko wa Goza leri Faneleke ku Tekiwa .  Magoza lama faneleke ku tekiwa eka  matikoakelana ,  lama hlamuseriwaka hi mitlawa ya matikoakelana ya  NHRI  eka Khoniferensi ,  swi  katsiwile eka Xihlamabanyo lexi ni Nongonoko wa Goza leri Faneleke ku Tekiwa .  Xiengetela xa  switirhisiwakulu lexi tiyisisaka timfanelo ta vavasati ni  vanhwanyana   na xona xi katsak iwile eka  Xihlambanyo lexi ni Nongonoko wa Goza leri Faneleke ku Tekiwa .     XIHLAMBANYO XA LE AMMAN   L ava hoxeke xandla  va tiyisisile leswaku timfanelo ta vavasati ni vanhwanyana i   timfanelo ta  vumunhu ,  lexi tiyisisiweke eka mitwanano ya  timfanelo ta vumunhu . T imfanelo   leti   ta   vumunhu   ti katsa timfanelo ta politiki ,  vanhu ,   ikhonomi ,   ntshamisano   ni   ndhavuko .   Hambileswi ku endliwaka swiboho leswi ,   timfanelo ta vumunhu   ta mabiliyoni ya  vavasati  ni  vanhwanyan a   ta honisiwa ni ku siveriwa .     L ava hoxeke xandla  va kandziyise   ku fambisana ni ku tirhisana ka  timfanelo ta vumunhu   ni ku  amukela leswaku ku tluriwa ka  timfanelo ta vumunhu   ka yelana ,  swin’we ni xiyimo xo karhi,  swilaveko ni timfanelo ta  vanhwanyana .  Vusweti ni ku pfumala ndzingano   i tinhla ta nkoka leti  engetelaka ku voyamela eku khomiweni hi  xihlawuhlawu ,  ndlala ni madzolonga ya rimbewu . 

